
				Старонка праверана

Сціхлі песенькі
Вольных пташачак…

Глуха лес маўчыць,
Думку думае.

Знаць, ён думае
І маркоціцца

Па вясне-красе,
Залатой пары.

Эх, пануры лес!
Не журыся, брат:

Для твае вясны
Сцежка бітая —

Жыццё новае
К табе вернецца;

Зашуміш ты зноў
Гучна лісцямі,

Заспяваеш ты
Разам з пташкамі

І хвалу спяеш
Жыццю новаму.





РАК-ВУСАЧ

I



Ну, пачнем мы казку так.

Жыў да быў на свеце рак,

З доўгімі вусішчамі,

З чорнымі вачышчамі,

Вострымі, лупатымі,

З лапамі разгатымі,

Шырачэзны ў шыі,

Клешні — во якія!

